
. DISPOSICIONS XERAIS

XEFATURA DO ESTADO

9772 Real decreto lei 22/2012, do 20 de xullo, polo que se adoptan medidas en
materia de infraestruturas e servizos ferroviarios.

A situacién econdémica actual exixe a maxima eficiencia na xestidon dos servizos
publicos e na regulacion de determinados mercados e medidas en ambitos de actuacion
administrativa, de forma que se poida asegurar o cumprimento do obxectivo de
estabilidade orzamentaria e se permita un mellor desenvolvemento dos sectores
produtivos, asi como unha xestién mais eficiente dos servizos de transporte.

De acordo con estes obxectivos, no real decreto lei recdllense unha serie de medidas
en diferentes ambitos das politicas de infraestruturas e transportes.

Para dinamizar os mercados de transporte de viaxeiros por ferrocarril e transcorridos
mais de sete anos desde a entrada en vigor da Lei 39/2003, do 17 de novembro, do
sector ferroviario, non chegou a despregar os seus plenos efectos previstos, tendo en
conta que a sua disposicion transitoria terceira establecia un periodo de carencia para a
plena liberalizacion do trafico de viaxeiros.

A dinamizacién deste sector do transporte debe seguir os pasos que se deron noutros
sectores econémicos, considerandose que € o momento oportuno de anticipar a apertura.
Para iso, fixase o0 31 de xullo de 2013 como data de inicio da liberalizacion.

Todo isto contribuira, sen ningunha dubida, a que tanto RENFE-Operadora como
outros operadores ferroviarios poidan prepararse para competir mediante a prestacion de
servizos ferroviarios de viaxeiros que discorran sobre a rede ferroviaria de interese xeral
(RFIX), de titularidade estatal, o cal redundara en beneficio dos usuarios deste modo de
transporte, e a dinamizar o sector econémico vinculado a esta actividade.

Ao fio de tal decisién, o Goberno considera conveniente dotar a entidade publica
empresarial RENFE-Operadora de esquemas empresariais similares a outros operadores
ferroviarios publicos do ambito europeo.

Asi, respectando a natureza de RENFE-Operadora como entidade publica
empresarial, prevese a sua reestruturacion a través de catro lifas de actividade, mediante
sociedades mercantis das previstas no artigo 166.2 da Lei 33/2003, do 3 de novembro,
do patrimonio das administracions publicas, participadas ao cen por cento do seu capital
por RENFE-Operadora para cubrir a demanda global de servizos: viaxeiros; mercadorias
e loxistica; fabricacion e mantemento e xestién de activos. Isto permitiria que RENFE-
Operadora conte cun marco adecuado para abordar o proceso de liberalizacion e de
apertura a competencia con garantias de continuidade e de calidade do servizo publico
que vén desenvolvendo.

Por outra banda, o presente real decreto lei, en consonancia coas premisas que
levaron o Goberno a aprobar o Plan de reestruturacién e racionalizaciéon do sector publico
empresarial e fundacional estatal, con data do 16 de marzo de 2012, prevé a supresion
da entidade publica empresarial Ferrocarriles Espanoles de Via Estrecha (FEVE),
distribuindo os seus bens, dereitos e obrigas entre as entidades publicas empresariais
ADIF e RENFE-Operadora ou nas sociedades que se constitian no seo dela, en funcién
de que uns e outras se achen adscritos a infraestrutura ou a operacién de servizos e
actividade ferroviarios; criterio que servira de base, igualmente, para a distribucion do
persoal procedente de FEVE entre ADIF e RENFE-Operadora.

A situacion econdmica actual exixe a maior celeridade para conseguir a maxima
eficiencia na xestion dos servizos publicos e na regulacion de determinados mercados e
medidas en ambitos de actuacion administrativa. Precisamente por iso, a contribucion
que se realiza mediante este real decreto lei a dinamizar os mercados de transporte de
viaxeiros por ferrocarril, fai necesario que estas medidas se establezan por real decreto

lei, ao existir unha extraordinaria e urxente necesidade motivada pola crise econémica
que padece o pais; todo iso, de conformidade cos criterios establecidos no artigo 86 da
Constitucion espanola.

Na sua virtude, en uso da autorizacion contida no artigo 86 da Constitucion espafola,
por proposta da ministra de Fomento e logo de deliberacion do Consello de Ministros na
sUa reunion do dia 20 de xullo de 2012,

DISPONO:

CAPITULO |

Racionalizacion e reestruturacion do sector ferroviario

Artigo 1. Reestruturacién da entidade publica empresarial RENFE-Operadora.

1. A entidade publica empresarial RENFE-Operadora estruturarase en catro
sociedades mercantis estatais das previstas no artigo 166.2 da Lei 33/2003, do 3 de
novembro, do patrimonio das administraciéons publicas, cuxo obxecto social respectivo
comprendera, como minimo:

a) As funcions e obrigas que na actualidade desenvolve a unidade de negocio ou
area operativa de viaxeiros de RENFE-Operadora.

b) As funcidéns e obrigas que na actualidade desenvolve a unidade de negocio ou
area operativa de mercadorias e loxistica de RENFE-Operadora, que incluiran, de ser o
caso, os correspondentes obxectos sociais de Irion RENFE Mercancias, S.A. Multi
RENFE Mercancias S.A, e CONTREN RENFE Mercancias, S.A.

c) As funciéns e obrigas que na actualidade desenvolve a unidade de negocio ou
area operativa de fabricacion e mantemento de RENFE-Operadora.

d) Arealizacion de operacions de arrendamento e outras vinculadas dos activos de
material ferroviario e, subsidiariamente, a venda e outras formas de posta en disposicion
do devandito material e instalacions.

2. Correspondera ao Consello de Ministros autorizar a constitucién das
correspondentes sociedades, os seus respectivos capitais e obxectos sociais e os demais
elementos necesarios para a sua efectiva constitucion, de conformidade co establecido
na Lei 33/2003, do 3 de novembro, do patrimonio das administraciéns publicas.

3. O capital social das sociedades mercantis estatais que se constitlan pertencera
integramente a RENFE-Operadora, que mantera a sua natureza xuridica como entidade
publica empresarial das previstas no artigo 43.1, letra b), da Lei 6/1997, do 14 de abril, de
organizacion e funcionamento da Administracion xeral do Estado, sen prexuizo da
necesaria simplificacién da sua estrutura e a adaptacion das suas funciéns.

4. Habilitase o Goberno para que, mediante real decreto, por proposta do Ministerio
de Facenda e Administraciéns Publicas e por iniciativa do Ministerio de Fomento,
modifique o estatuto de RENFE-Operadora para adaptalo a nova estrutura societaria
prevista neste artigo, incluidas aquelas materias a que se refire o artigo 63 da Lei 6/1997,
do 14 de abril, de organizacion e funcionamento da Administracion xeral do Estado.

5. Declaranse exentas de calquera tributo estatal, autonémico ou local, incluidos os
tributos cedidos as comunidades auténomas, as transmisiéns, actos e operaciéns que se
efectiien ou os documentos que se outorguen derivados do disposto no presente artigo,
sen que resulte aplicable o previsto no artigo 9.2 do texto refundido de Lei reguladora das
facendas locais, aprobado polo Real decreto lexislativo 2/2004, do 5 de marzo. As
indicadas transmisions, actos ou operacions gozaran igualmente de exencién de aranceis
ou honorarios pola intervencion de fedatarios publicos e rexistradores da propiedade e
mercantis.

6. Asi mesmo, o réxime establecido no capitulo VIII do titulo VII do texto refundido
da Lei do imposto sobre sociedades, aprobado polo Real decreto lexislativo 4/2004, do 5

de marzo, aplicarase as operacions de transmision das correspondentes unidades de
negocio ou areas operativas que se constituirian en sociedades, asi como a fusiéon das
tres sociedades mercantis estatais citadas na alinea b) do punto 1.

7. Aintegracion do persoal de RENFE-Operadora nas sociedades que se constitian
non podera supor en ningun caso incremento de dotacions, retribucions nin outros gastos
de persoal ao servizo do sector publico e realizarase logo de informe favorable do
Ministerio de Facenda e Administraciéns Publicas.

Artigo 2. Supresién da entidade publica empresarial Ferrocarriles Esparioles de Via
Estrecha (FEVE).

1. A entidade publica empresarial Ferrocarriles Espafoles de Via Estrecha (FEVE)
quedara extinguida o dia 31 de decembro de 2012. Subrogaranse as entidades publicas
empresariais ADIF e RENFE-Operadora ou as respectivas sociedades mercantis estatais
a que se refire o artigo 1 deste real decreto lei, de ser o caso, nos dereitos e obrigas
daquela, asumindo a titularidade dos bens, calquera que sexa a sua natureza e caracter,
que na data de entrada en vigor deste real decreto lei se atopen adscritos ou pertenzan a
entidade publica empresarial que se extingue. O traspaso realizarase conforme o valor
contable.

2. Para estes efectos, amplianse o obxecto e as funciéns das entidades publicas
empresariais ADIF e RENFE-Operadora, que asumiran a prestacion, segundo os casos,
dos servizos, as funcions e as actividades da entidade que se vai extinguir, nos termos
previstos neste real decreto lei.

3. Antes da extincién da entidade publica empresarial Ferrocarriles Espafoles de
Via Estrecha (FEVE), mediante orde do Ministerio de Fomento determinarase a adscricion
dos indicados bens, dereitos e obrigas a ADIF ou a RENFE-Operadora ou as respectivas
sociedades mercantis estatais a que se refire o artigo 1 do presente real decreto lei, de
ser o caso, en funcion da actual adscricidon duns e doutras a infraestrutura ou as
operacions que na actualidade administra e desenvolve a entidade publica empresarial
Ferrocarriles Espafnoles de Via Estrecha (FEVE).

4. Co mesmo criterio establecido no punto anterior, mediante orde do Ministerio de
Fomento, logo de informe favorable do Ministerio de Facenda e Administracions Publicas,
determinaranse os traballadores que deban integrarse en ADIF e en RENFE-Operadora
ou, de ser o caso, nas respectivas sociedades mercantis estatais a que se refire o artigo 1
do presente real decreto lei, sen que tal integracién supofa, en ningun caso, a
consolidacion ou validacidon de condiciéns laborais en xeral, e retributivas en particular,
contrarias ao establecido nas disposicidns aplicables aos empregados do sector publico.

5. As relaciéns laborais do dito persoal seguiranse rexendo polos convenios
colectivos que estean vixentes no momento da sua integracion.

6. A integracién do persoal non podera supor en ningun caso incremento de
dotacions, retribucidns, nin outros gastos de persoal ao servizo do sector publico.

7. Através de orde ministerial fixarase a contia dos canons correspondentes as lifias
ferroviarias asi como os correspondentes a utilizacién das estacions ou doutras
instalacions ferroviarias procedentes da extincion de FEVE e cuxa administracion se
encomenda a ADIF.

8. Declaranse exentas de calquera tributo estatal, autonémico ou local, incluidos os
tributos cedidos as comunidades autdbnomas, as transmisions, actos e operaciéns que se
efectien ou os documentos que se outorguen derivados do disposto neste precepto, sen
que resulte aplicable o previsto no artigo 9.2 do texto refundido de Lei reguladora das
facendas locais, aprobado polo Real decreto lexislativo 2/2004, do 5 de marzo.

9. As indicadas transmisions, actos ou operaciéns gozaran igualmente de exencién
de aranceis ou honorarios pola intervencion de fedatarios publicos e rexistradores da
propiedade e mercantis.

10. O réxime establecido no capitulo VIII do titulo VIl do texto refundido da Lei do
imposto sobre sociedades, aprobado polo Real decreto lexislativo 4/2004, do 5 de marzo,
aplicarase a operacioén de extincion da entidade Ferrocarriles Espafioles de Via Estrecha,

asumindo a titularidade dos bens, dereitos e obrigas afectados ADIF e RENFE-Operadora
ou as respectivas sociedades mercantis estatais a que se refire o artigo 1 do presente
real decreto lei.

CAPITULO Il

Liberalizacion dos servizos de transporte ferroviario de pasaxeiros

Artigo 3. Modificacion da Lei 39/2003, do 17 de novembro, do sector ferroviario.

Modificase o primeiro paragrafo da disposicién transitoria terceira da Lei 39/2003, do
17 de novembro, do sector ferroviario, coa seguinte redaccion:

«Disposicion transitoria terceira.

Os capitulos Il e 11l do titulo IV desta lei non seran de aplicacion aos servizos de
transporte ferroviario de viaxeiros que discorran por rede ferroviaria de interese
xeral de largo internacional, UIC, nin aos que discorran por rede ferroviaria de
interese xeral de largo ibérico convencional e métrico ata o 31 de xullo de 2013,
data en que queda establecida a sua apertura ao mercado. Ata tal data RENFE-
Operadora tera dereito a seguir explotando os servizos de transporte de viaxeiros
que se prestan sobre a rede ferroviaria de interese xeral, na forma establecida na
Lei 16/1987, do 30 de xullo, de ordenacion dos transportes terrestres, e na sta
normativa de desenvolvemento en canto non se opofian ao resto do contido desta
lei.»

Artigo 4. Servizos de proximidade e rexionais traspasados as comunidades auténomas.

Sen prexuizo do establecido na disposicién transitoria terceira da Lei 39/2003, do 17
de novembro, do sector ferroviario, aquelas comunidades autbnomas que, na data de
entrada en vigor deste real decreto lei, tiveren traspasadas as funciéons da Administracion
xeral do Estado correspondentes aos servizos de transporte de viaxeiros por ferrocarril de
proximidade e rexionais sobre a rede de largo ibérico da rede ferroviaria de interese xeral,
poderan dispor a prestacion dos servizos de transporte de viaxeiros por ferrocarril de
proximidade e rexionais sobre a rede de largo ibérico da rede ferroviaria de interese xeral,
de conformidade co establecido na normativa de aplicacion ao respecto e no Regulamento
(CE) 1370/2007, do 23 de outubro, do Parlamento Europeo e do Consello.

Disposicioén adicional primeira. Reestruturacién de servizos e infraestruturas ferroviarias.

Antes do 31 de decembro de 2012, o Ministerio de Fomento elevara ao Consello de
Ministros unha proposta sobre a viabilidade daquelas infraestruturas ferroviarias que non
xeren rendibilidade desde o punto de vista econdmico e social, logo de tramitacion do
procedemento previsto para o efecto no artigo 11 da Lei do sector ferroviario.

No mesmo prazo establecido no punto anterior, o Ministerio de Fomento elevara ao
Consello de Ministros unha proposta en relacion coas prestacions de servizos ferroviarios
de media distancia que non tefian a consideracién de obrigas de servizo publico.

Disposicién adicional segunda. Traspaso de activos a ADIF.

En aplicacion do artigo 24.1 da Lei do sector ferroviario, asignase ao patrimonio do
Administrador de Infraestruturas Ferroviarias (ADIF) a conexion do corredor Mediterraneo
coa lifia de alta velocidade Madrid-Barcelona-fronteira francesa: Vandell6s-area Tarragona
e o tramo A Coruna-Vigo do eixe atlantico de alta velocidade, que foron construidos polo
Estado con anterioridade a encomenda feita ao Administrador de Infraestruturas
Ferroviarias (ADIF) para a execucion de ambas as infraestruturas.

Disposicién adicional terceira. Reestruturacion e racionalizacién do sector publico
empresatrial e fundacional.

1. Adicionalmente ao cumprimento do disposto no Acordo do Consello de Ministros
do 16 de marzo de 2012 polo que se aproba o Plan de reestruturacion e racionalizacién
do sector publico empresarial e fundacional estatal, promoverase a adopciéon de novos
acordos, no marco do disposto nos artigos 168 e 169 da Lei 33/2003, do 23 de novembro,
do patrimonio das administracions publicas, referidos a novas operacions de cambio de
titularidade, fusions, extinciéns e demais operacions societarias tendentes a reducir o
numero de sociedades filiais e a participacion en sociedades mercantis por parte de
organismos e entidades adscritos ou dependentes do Ministerio de Fomento.

2. Asi mesmo, solicitarase a autorizacion do Consello de Ministros, de acordo co
establecido no artigo 45.1 da Lei 50/2002, do 22 de decembro, de fundaciéns, para a
adopcién de novas medidas de fusion, transformacion ou extincion de fundacions do
sector publico estatal, nas cales exista unha participacion maioritaria do Ministerio de
Fomento, dos seus organismos publicos ou das entidades publicas dependentes del.

3. As operacions de reestruturacion previstas nesta disposicion e nos artigos 1 e 2
deste real decreto lei axustaranse aos principios e regras establecidos no Acordo do
Consello de Ministros do 16 de marzo de 2012 polo que se aproba o Plan de
reestruturacion e racionalizacion do sector publico empresarial e fundacional estatal. O
resultado da reestruturacion comportara unha reducién das entidades afectadas e do
gasto en que incorren.

Disposicién derradeira primeira. Titulo competencial.

Este real decreto lei ditase ao abeiro do disposto no artigo 149.1.13.%, 21.2 e 24.2 da
Constitucion, que lle atrible ao Estado a competencia sobre as bases e coordinacion da
planificacién xeral da actividade econdémica, os ferrocarris e transportes terrestres que
transcorran polo territorio de mais dunha comunidade autbnoma e sobre as obras publicas
de interese xeral.

Disposicién derradeira segunda. Desenvolvemento normativo.

1. Autorizase o Goberno para que, no ambito das suas competencias, dite as
disposicions regulamentarias e medidas necesarias para o desenvolvemento e aplicacion
deste real decreto lei.

2. Asi mesmo, autorizase o ministro de Fomento para que, no ambito das suas
competencias, dite as disposicions regulamentarias e medidas que sexan precisas para o
desenvolvemento e execucién do establecido neste real decreto lei.

Disposicion derradeira terceira. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 20 de xullo de 2012.
JUAN CARLOS R.

O presidente do Goberno,
MARIANO RAJOY BREY

